Әтнә районы Әйшияз башлангыч мәктәбенең
1нче квалификацион категория дәгъвалаучы

Исмәгыйлева Фәрдиянең класстан тыш чарасы.
Тема: ”Моң чишмәсе.”
 Максат:1)Сара Садыйкованың тормыш юлы 
һәм иҗаты



   белән таныша башлау;



2)балаларның мәдәният-сәнгать өлкәсендәге бе-



    лемнәрен тирәнәйтү;



3)татар халкының бөек шәһесләре белән горур-



    лану тәрбияләү;

Материал:  “Калфаклы Сандугач” Г.Зәйнәшева, 2002ел;



    “Мәгариф” 1996 ел;



    “Сөембикә” 1996 ел;



    “Сабантуй” 2005 ел , 55 бит;  



      “Әхлак нигезе-матур гадәт”
Җиһаз:        магнитофон, кассета, шәҗәрә, портрет, кроссворд
                    плакат “Безнең композиторлар”.

Метод:        кичә.
План:           1. Кроссворд чишү. Тема ачыклау.


        2. 1 нче бүлек “Балачак”


        3. 2 нче бүлек “Яшьлек”


        4. 3 нче бүлек “Картлык” еллары



        5. Йомгаклау. Блиц-турнир.
Әзерлек эше: Х.Туфан сүзләренә “Казан кичләре” җырын өйрәнү, С.Садыйкова музыкасына җырлар исемлеге төзү,
З. Вахапова шигырен ятлау.
Исәнмесез, диеп башлыйк әле,

       Һәр очрашу шулай башлана. 

       Исәнмесез, диеп башланса ул, 

       Күңелләрдә ныграк саклана.

1.
   -Балалар! Кичәбезне башларга  рөхсәт итегез. Мин сезгә тараткан исем һәм фамилияләр сезгә азмы-күпме таныш инде. Шул исем-фамилияләр ярдәмендә без тактадагы кроссвордны чишәрбез һәм тема белән танышырбыз.

	
	

	
	

	
	

	
	
	
	
	
	
	
	
	


1)Солтан Гобәши. Исемнән 1 нче хәреф.
2)Нәҗип Җиһанов. Фамилиядән 4 нче хәреф.

3)Фәрит Яруллин. Исеменнән 3 нче хәреф.

4)Фасил Әхмәтов. Исеменнән 3 нче хәреф.

5)Мансур Мозаффаров. Исеменән 2 нче хәреф.  

6)Җәүдәт Фәйзи. Исеменнән 4 нче хәреф.

7)Алмаз Монасыйпов. Фамилиясеннән 6 нче хәреф.
8)Сәлих Сәйдәшев. Фамилиясеннән 3 нче хәреф.

9)Александр Ключаров.Фамилиясеннән 1 нче хәреф.
10)Әнвәр Бакиров. Фамилиясеннән 6 нче хәреф.

11)Исмай Шәмсетдинов.Фамилиясеннән 6 нче хәреф.

12)Заһид Хәбибуллин.Исеменнән 2 нче хәреф.

·  Бүгенге кичәбез кемгә багышлана икән?
-   --------------------
-    Без аның бер җырын да өйрәндек инде, соңрак башкарып узарбыз.Крос-
свордны чишүдә кулланылган исем-фамилияләр нинди һөнәр ияләренеке дип уйлыйсыз?
---------------------

· Исемлекне игътибар белән укып, үзенчәлеген әйтегез әле.

· -----------   

· Әйе, исемлектә ир-ат композиторлар гына, ә хатын-кыз композиторлар
бармы?

· ------------- 
· Кичәбезнең исеме дә “Моң чишмәсе” дип атала. Халыкта Сара апаны яратып “Моңсара”, “Калфаклы Сандугач”, “Былбыл Сара” диләр. Ни-
гә икән?

· ------------------- 

· Ә хәзер “Калфаклы Сандугач”ыбызның портретына күз салыйк. Өс-киеме, тышкы кыяфәте сездә нинди хисләр тудыра?

· --------------------  

-Сара апа турында язучы Гомәр Бәширов болай ди: “... һәрдаим җәлеп итеп, сокландыра, үзен-үзе сөйдерә 
һәм шул ук вакытта гаҗәпләндерә торган ниндидер бетмәс-төкәнмәс, армас-талмас тылсымлы көч бар иде.”
Җырчы Галия Кайбицкая: “Сара апа бик күркәм холыклы иде, масаймады, хөсетлекне, көнләшүне белмәде. Ул бик туры сүзле иде”, -  ди.
Ә менә киенеп йөрүе хакында Кояш Тимбикова: “Сара апа матур киенергә,

бизәнергә яратты,”- дип яза.

(75, 76битләрне ачтык) Кием-салымнардан Сара апа эшләпә яраткан, калфакларны ул үзе чигеп кигән.

    Татарстанның халык артисткасы, Габдулла Тукай исемендәге

Дәүләт премиясе лауреаты, Татарстанның атказанган артисткасы,

Россиянең атказанган сәнгать эшлеклесе Сара Садыйкованың иҗаты ниндирәк булды икән соң? Бүген без шул турыда сөйләшеп үтәрбез.

Кичәбез өч бүлектән торыр: “Балачак”, ”Яшьлек”, “Картлык” еллары.
2.Беренче бүлек: “Балачак.”
Сара Садыйкова 1906 елның 1 ноябрендә Казан шәһәрендә туа. Әтисе Гариф һәм әнисе Бибигайшә ул көнне туганнары чакырган мәҗлескә килгән булганнар. Җырлап-биеп, күңел ачып утырган мәҗлес вакытында дөньяга килә ул. Әти-әнисе кош тоткандай сөенәләр, чөнки дөньяга сайрар кош 

Сара Сандугач туа. Аңа Бибисара дип исем кушалар.
(Шәҗәрә күрсәтелә.)

Сараның әнисе ягыннан бабасы Әхмәдиша Татарстанның Апас районы 
Тутай авылында туып-үскән. Сара апа шушы авылны үзенең туган авылы дип атый. Ә Гариф абзыйның әти-әниләре Яшел Үзән районының Айдар

авылы кешеләре булалар.
(Балачак истәлекләрен тыңлау)
1 нче укучы укый.
“Әткәй таза, матур, сабыр холыклы кеше иде. Бик яшьтән үк эшли башлаган 

ул. Әнкәй шундый сөйкемле, акыллы, шактый укымышлы иде. Безнең әнкәй тегү-чигүгә бик оста иде. Ә өстәвенә бик матур итеп саратский гармунда уйный иде. Без, балалар, әнкәйдән күрмәкче, барыбыз да җырлап үстек. Мин инде 5-6 яшьтән үк гармунда уйный идем. Әле һаман исемдә: кунаклар килсә, Сара, гармунда уйнап күрсәт әле, дияләр иде. Мин я өстәл астына, я чаршау артына кереп гармунда уйный идем”. 

 2 нче укучы укый. 

“Шунысы исемдә: без кечкенәдән матур әдәбият белән танышып үстек. Әткәй безгә китап-журналларны ташып кына торды. Нинди генә китап юк иде! Тукай дисеңме, Ф.Әмирхан, Лермонтов, Пушкин... Ә уен кораллары! Кубыз, курай, 2 гармун бар иде. 


Хәтта зур морҗалы грамофон да бар иде бит. Исемдә, әткәй белән әнкәй безне кинога, театрга бик еш йөртәләр иде. Әнкәй миңа бик матур күлмәк, калфак кидертә иде. Театрның бинасына керү белән минем өчен бәйрәм башлана иде.”(Гаилә альбомыннан рәсемнәр карау. 6,7нче бит.)
-Соңрак Сараны шулчактагы данлыклы булган  Фатиха Аитованың кызлар гимназиясенә укырга бирәләр.(Фатиха Аитова портретын карау.)
Балачагының искеткеч матурлыкта, сәнгать белән әйләнештә узганын ул сагынып искә ала.

3. 2 нче бүлек  “Яшьлек”еллары.
Гимназиядә укыган чагында Сара үз укытучыларына гашыйк була һәм яшь

Сараның укытучы буласы килә. Укытучылар әзерли торган педагогия техникумына укырга керә ул. Анда композитор Солтан Гобәши белән очраша. Сараның музыкаль талантын сизеп аны Мәскәү консерваториясенә укырга җибәрәләр. Бу 1922-1928 нче еллар була. Мәскәүдә шул чорда театр сәнгате институтында белем алучы артист Газиз Айдарский белән таныша. Ике талантлы яшь кавыша. Аларның кызлары Әлфия туа. Уку тәмамлангач Сара Г.Камал исемендәге театрга кайтып драма артисткасы булып эшкә урнаша. Шунда эшләгәндә хөкүмәтебез опера театры кирәклеге турында карар чыгара һәм яңадан Мәскәү консерваториясе.
Бу инде 1934-1938 нче еллар була. Ләкин 1933 нче елны каты авырудан соң 
Газиз Айдарский вафат була.Сара апа бөтен җаны белән җыр дөньясына чума.

Кызы Әлфия дә сәнгать юлын сайлый. 10 яшендә берүзе укыган белдерү буенча сайлап алу турына язылып кайта. Аны Ленинград бию училещесына укырга алалар. Әлфия балерина булып китә. Сара апаны күп сәбәпләр табып театрдан кыскарталар. Ул моны бик авыр кичерә.Театрдан китсә дә артистка музыкадан аерылмый. (Сара апа музыкасы яңгырый.)

Ул иң зур шатлыгын да, иң ачы хәсрәтен дә, иң нечкә күңел тибрәнүен дә Сара ханым пианино артына утырып, иң якын дусты, сердәше, юанычы һәм куанычы булган музыка белән уртаклаша. Сара Садыйкова 400 гә якын көй,
2 комедиягә музыка, танго, вальс иҗат итә, бик күп сәхнә әсәрләрен музыкаль яктан бизи. Җырларны ул су буйларында, таллар арасында йөргәндә, табигать белән күзгә-күз очрашып иҗат иткән. Бу җырларда туган илгә мәхәббәт, кешеләргә соклану көчле булган.
“Казан кичләре”җырын башкару. Х.Туфан сүзләре.

4.   3нче бүлек. “Картлык” еллары

“Гомеренең соңгы көннәрендә дә әнкәй бик күп эшләде. Күп җырлар язды,

артистлар белән гастрольгә йөрде” - дип искә ала кызы Әлфия.
(Кызыклы вакыйга сөйләнә.)

Ул беркайчан да үзенә карчык, әби дип әйткәнне яратмаган, бары тик апа.
Ә үзе бик назлы итеп “бәбекәем”, ”балакаем”, ”күгәрченем” дип эндәшергә яраткан. Сара апа соңгы сулышына кадәр музыка иҗат итүдән аерылмаган.

Больницада соңгы көннәре: ”Әлфия, китер әле нота кәгазе, эчем тулы музыка, көй, моң бит, төшерим беразын булса да кәгазьгә!” Ләкин кулыннан каләме төшеп китте” - дип искә ала кызы. 
80 яшь тулган көннәрдә Сара Садыйкова Казанда Татар зиратында җирләнә.

Сара апа истәлегенә “Моңсара”фильмы төшерелде, Тутай авылында музей ачылды. Сара апаның мирасы - аның җырлары.
Сара апага багышланган шигырь укыла.

Зәйтүнә Вахапова. ”Зур мирасың калды халкыңа”
Йөрәкләргә керә, күңелләлгә



Сара апаның җыры яңгыраса,
Сара апаның ямьле көйләре.



Йөрәк хисләрен ул уята,

Кайдан килгән мондый моң бәйләме

Уйландыра, җанны юята
Гөл чәчәктер туган җирләре



Күзгә яшь китерә, елата.
Күпме тыңлап, күпме хисләнсәм дә,

Онытылмас моңнар бүләк итте
Аңлатырга сүзләр аз төсле.



Без җырларбыз синең хакыңда

Аның җыры миңа ишетелә



Китсәң дә син инте кайтмас бул

Гөрләп килгән ямьле яз төсле.


Зур мирасың калды халкыңа.

5.Кичәбезне йомгаклап сорау-җавап,блиц-турнир уздырып алабыз.

1. Сара Садыйкова кайда туган?
2. Иҗат юлын ул кем булып башлый?

3. Ничә яшьтә уен коралында уйный?

4. Сара апа ничәнче елны туган?

5. Нинди истәлекле урыннарын белдек?

6. Сара апаны яратып кем дип атыйлар?

7. Кызының исеме һәм ул нинди һөнәр сайлаган?

8. Сара апа көенә нинди җырларын беләсез?

9. Музыкаль белемне ул кайда алган?

10. Сара апаның яраткан уен коралы?

-Бик зур рәхмәт сезгә, балалар! Әгәр күңелегезгә нәрсәдер кереп калган икән мин бик шат булыр идем. Өйдә Сара апа тормышыннан беләсе килгән сорауларны әзерләп килергә.

